
[bookmark: _Hlk184306675][bookmark: _Hlk164792927]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ, ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԵՎ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	 1. ՀՀ ֆինանսների նախարարություն
	28.08.2025թ.
№ 01/34/18836-2025

	Ձեր 07.08.2025թ.-ի N ԱԱ/06.1/25618-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի 
N 2060-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով նախատեսվում է 2025թ. պետական բյուջեի «Առողջապահություն» բաժնի 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման շրջանակներում կատարել 1.2 մլրդ դրամի միջհոդվածային և միջօբյեկտային վերաբաշխումներ՝ շինարարական աշխատանքների գնման գործընթաց սկսելու համար պատվիրատուի փոփոխության (ԲՍԿ-ի), ինչպես նաև Ժամկետների երկարաձգման նպատակով: 
Ներկայացված հիմնավորող փաստաթղթի համաձայն՝ ՀՀ քաղաքաշինության կոմիտեի կողմից ՀՀ Արմավիրի մարզի Վաղարշապատի ԲԿ-ի կառուցման նախագծանախահաշվային փաստաթղթերի մշակման, ծառայությունների ձեռքբերման նպատակով մի քանի անգամ կազմակերպված ընթացակարգերը չեն կայացել, իսկ ՀՀ առողջապահության նախարարության կողմից կիրառվելու են առողջապահական մասնագիտական մոտեցումներ, ուստի նախատեսվում է ծառայությունների համար հատկացված միջոցները նվազեցնել կոմիտեի գնումների պլանից և հատկացնել նախարարությանը՝ գնման գործընթաց կազմակերպելու նպատակով:
	Այս կապակցությամբ հայտնում ենք, որ ՀՀ կառավարության 04.05.2017թ. թիվ 526-Ն որոշմամբ հաստատված կարգի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին և 5-րդ ենթակետերով նախատեսված դեպքերի:
		Ելնելով վերոգրյալից՝ հայտնում ենք, որ գնման գործընթացը նախարարության կողմից կազմակերպելու համար անհրաժեշտ կլինի նախագծում բացառություն սահմանել վերոնշյալ նորմի պահանջների նկատմամբ: 
	3. Նախագծի 2-րդ կետով առաջարկվում է թույլատրել երկարացնել ՀՀ Կոտայքի մարզի Եղվարդի «Նաիրիի ԲԿ» ՓԲԸ-ի և ՀՀ Լոռու մարզի «Տաշիր ԲԿ» ՓԲԸ-ի կառուցման աշխատանքների ձեռք բերման նպատակով կնքված պայմանագրերի աշխատանքների կատարման ժամկետները, սակայն Նախագծի ընդունումը հիմնավորող փաստաթղթում ներկայացված չեն հիմնավորումներ հիշյալ փոփոխությունների կատարման անհրաժեշտության վերաբերյալ:
		Այս կապակցությամբ հայտնում ենք, որ՝
		- ՀՀ Կոտայքի մարզի Եղվարդի «Նաիրիի ԲԿ» ՓԲԸ-ի կառուցման աշխատանքների ձեռքբերման նպատակով կնքված պայմանագրում առաջարկվող փոփոխության մասով դիրքորոշում կարող ենք հայտնել համապատասխան հիմնավորումներ ներկայացնելու դեպքում,










	
		- ՀՀ Լոռու մարզի «Տաշիր ԲԿ» ՓԲԸ-ի կառուցման աշխատանքների կատարման նպատակով «Տ-Քնսթրաքշն» ՓԲԸ-ի հետ 08.06.2022թ. կնքված N ՀՀՔԿ-ԲՄԱՇՁԲ-21/12 պայմանագիրը ներառված է ՀՀ կառավարության 03.10.2024թ. թիվ 1582-Ա որոշման հավելվածով սահմանված ցանկում, որի 35-րդ տողի համաձայն՝ հիշյալ պայմանագրով սահմանված աշխատանքների իրատեսական վերջնաժամկետ է սահմանվել 20.12.2025թ.-ը: Նույն որոշման 1-ին կետի համաձայն՝ հիշյալ ցանկում նշված պայմանագրերով նախատեսված աշխատանքների կատարման ժամկետը խախտելու դեպքում կապալառուի նկատմամբ հաշվարկված (հաշվարկվող) տույժերը պակասեցվում են կատարողականների դիմաց կապալառուին վճարվող գումարներից՝ պայմանով, որ նույն որոշման հավելվածում նշված վերջնաժամկետի պահպանման դեպքում պահված տույժերը վճարվում են կապալառուին։ Կապալառուի կողմից որոշման հավելվածում նշված վերջնաժամկետը չպահպանվելու դեպքում պահված տույժի գումարները վերադարձվում են ՀՀ պետական բյուջե՝ որպես կատարողականների դիմաց վճարված գումարներից հաշվանցված միջոցներ:
		Ելնելով վերոգրյալից՝ առաջարկում ենք Նախագծից հանել վերոնշյալ պայմանագրին վերաբերող մասը և առաջնորդվել ՀՀ կառավարության 03.10.2024թ. թիվ 1582-Ա որոշմամբ սահմանված պայմաններով:





	4. Նախագծի նախաբանում, որպես լիազորող նորմ, հղում է կատարված վերոնշյալ կարգի 3-րդ կետին: Այս կապակցությամբ հայտնում ենք, որ հիշյալ կետի համաձայն՝ ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց նույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում կիրառելով դրան փոխարինող այլ պայման (պայմաններ): Այնինչ, Նախագծով առաջարկվում է թույլատրել կատարել փոփոխություններ արդեն իսկ կնքված պայմանագրերում, ուստի տվյալ դեպքում նախագծի նախաբանում որպես լիազորող նորմ առաջարկում ենք հղում կատարել կարգի 
57-րդ կետին:
	5. Նախագծի հավելված 6-ում՝
	- ՀՀ առողջապահության նախարարության գնումների պլանում նախատեսվում է 45451700-5 ԳՄԱ կոդով տողից նվազեցնել 1,105,718.9 հազար դրամ, այնինչ հիշյալ տողում առկա մնացորդը կազմում է 1,050,000.0 հազար դրամ,
		- ՀՀ քաղաքաշինության կոմիտեի գնումների պլանում նվազեցվող 71241200 և 50531140 ԳՄԱ կոդերի հերթական համարները նշված չեն, ուստի հնարավոր չէ դիրքորոշում հայտնել նշված տողերից առաջարկվող նվազեցումների վերաբերյալ:
	Միաժամանակ, Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։

	






























ԸՆԴՈՒՆՎԵԼ Է:
Կատարվել են համապատասխան փոփոխություններ:
















ԸՆԴՈՒՆՎԵԼ Է: 
Հիմնավորումը խմբագրվել է:






Մասնավորապես.
ՀՀ Կոտայքի մարզի Եղվարդի «Նաիրիի ԲԿ» ՓԲԸ-ի կառուցման աշխատանքների ձեռքբերման նպատակով կնքված պայմանագրում առաջարկվող փոփոխությունը պայմանավորված է հավելյալ աշխատանքների իրականացման անհրաժեշտությամբ։ Մասնավորապես այդպիսիք են՝ ջրամբարների, պոմպակայանի, արտաքին գազամատակարարման աշխատանքների իրականացումը, արտաքին կոյուղագծերի լրամշակված նախագիծը և վերը նշված աշխատանքներով պայմանավորված բարեկարգման նախագծի լրամշակումը։ 
ՀՀ Լոռու մարզի «Տաշիր ԲԿ» ՓԲԸ-ի կառուցման աշխատանքների կատարման նպատակով «Տ-Քնսթրաքշն» ՓԲԸ-ի հետ 08.06.2022թ. կնքված N ՀՀՔԿ-ԲՄԱՇՁԲ-21/12 պայմանագրի ժամկետի երկարացումը պայմանավորված է ՀՀ Լոռու մարզում և մասնավորապես Տաշիր համայնքում ջրհեղեղի հետևանքով Տաշիրի բժշկական կենտրոնի տարածքում մեծ քանակությամբ ջրի ներթափանցմամբ կառուցվող շենքի նկուղ, որի պատճառով դանդաղել է շինարարական աշխատանքների իրականացումը։Տաշիրի բժշկական կենտրոնի հարակից տարածքում ջրի շարունակական ներթափանցման հետևանքով ամբողջ տարածքի ստորգետնյա մասում կուտակված է ջրի մեծ քանակ, որի հետևանքով նկուղում հնարավոր չէ իրականացնել հարդարման և սարքավորումների մոնտաժման աշխատանքներ։ Ելնելով վերոգրյալից՝ անհրաժեշտություն է առաջացել ձեռք բերել ցամաքեցման միջոցառման նախագիծ, որի համար պատվիրատուն դիմել է նախագծային ընկերությանը։ 
ԸՆԴՈՒՆՎԵԼ Է:
Կատարվել են համապատասխան փոփոխություններ:










ԸՆԴՈՒՆՎԵԼ Է:
5-րդ կետի մասով կատարվել են համապատասխան փոփոխություններ:

 




 

	 2. ՀՀ քաղաքաշինության կոմիտե
	11.08.2025թ
N 01/16.1/13010-2025

	«Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու մասին» կառավարության որոշման նախագծի մասով խնդրում եմ հաշվի առնել նաև ՀՀ քաղաքաշինության պետական կոմիտեի կողմից 2025 թվականի օգոստոսի 6-ի N 01/16.1/12759-2025  գրությամբ ներկայացված առաջարկությունները:
	

ԸՆԴՈՒՆՎԵԼ Է:

	 3. ՀՀ քաղաքաշինության կոմիտե
	06.08.2025թ
N 01/16.1/12759-2025

	««Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկում է.
1.  Շրջանառվող Նախագծում ներառել Կոմիտեի կողմից 2025 թվականի հուլիսի 22-ի N 01/16.1/11644-2025 և 2025 թվականի հուլիսի 31-ի N 01/16.1/12441-2025 գրություններով ներկայացված ՀՀ Արարատի մարզի Մասիսի բժշկական կենտրոնի կառուցման աշխատանքների և ՀՀ Արագածոտնի մարզի Թալինի բժշկական կենտրոնի վերակառուցման աշխատանքների մասով ներկայացված առաջարկությունները:
2. Նախագծի 2-րդ կետում ավելացնել նոր գ) և դ) ենթակետեր հետևյալ բովանդակությամբ՝ 
գ)  ՀՀ Լոռու մարզի Տաշիրի բժշկական կենտրոնի ՀՀ Լոռու մարզի Սպիտակում տեղակապման շինարարական աշխատանքների ձեռքբերման նպատակով 2025 թվականի հունիսի 3-ին հայտարարված ՀՀՔԿ-ԲՄԱԱՇՁԲ-25/8 ծածկագրով գնման ընթացակարգը հայտարարել չկայացած՝ գնման պահանջի դադարեցման հիմքով։ 
 դ) Սույն որոշման 2-րդ կետի «գ» ենթակետով պայմանավորված՝ լուծել Հայաստանի Հանրապետության քաղաքաշինության կոմիտեի և Վահրամ Կնյազյան Ա/Ձ-ի միջև 2025 թվականի օգոստոսի 1-ին  ՀՀ Լոռու մարզի Տաշիրի բժշկական կենտրոնի ՀՀ Լոռու մարզի Սպիտակում տեղակապման շինարարական աշխատանքների  կատարման նկատմամբ որակի տեխնիկական հսկողության ծառայությունների մատուցման համար  կնքված NՀՀՔԿ-ԳՀԽԾՁԲ-25/19 պայմանագիրը: 
Նախագծի N 6 հավելվածում նշված 71351540/10 ԳՄԱ կոդը փոխարինել 71351540/12 ԳՄԱ կոդով:

	  








ԸՆԴՈՒՆՎԵԼ Է Ի ԳԻՏՈՒԹՅՈՒՆ:
Շրջանառվում է առանձին որոշման նախագծով:






ՉԻ ԸՆԴՈՒՆՎԵԼ:

Արդեն իսկ կատարվել է ՀՀ քաղաքաշինության կոմիտեի կողմից:




ՉԻ ԸՆԴՈՒՆՎԵԼ:
Արդեն իսկ կատարվել է ՀՀ քաղաքաշինության կոմիտեի կողմից:

	 4. ՀՀ քաղաքաշինության կոմիտե
	11.09.2025թ
01/16.1/14944-2025

	[bookmark: _Hlk208908630]Շրջանառվող Նախագծում առաջարկում եմ ավելացնել դրույթներ հետևյալ բովանդակությամբ.
«Թույլատրել Հայաստանի Հանրապետության քաղաքաշինության կոմիտեին.
1.     ՀՀ Արարատի մարզի Մասիսի բժշկական կենտրոնի՝ 
- 2021 թվականի ապրիլի 23-ին «Արարատշին» սահմանափակ պատասխանատվությամբ ընկերության հետ կնքված կառուցման աշխատանքների կատարման պետական գնման NՀՀՔԿ-ԲՄԱՇՁԲ-20/15 պայմանագրով նախատեսված աշխատանքների՝ 
ա. ծավալն ավելացնել պայմանագրի գնի մինչև 19,2 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը. 
բ. կատարման ժամկետը սահմանել 2026 թվականի հունիսի 30-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ Կարգ) 56-րդ կետի 4-րդ ենթակետի պահանջը.  
- 2021 թվականի նոյեմբերի 15-ին «Շինսերտիֆիկատ» սահմանափակ պատասխանատվությամբ ընկերության հետ կնքված կառուցման աշխատանքների որակի տեխնիկական հսկողության խորհրդատվական ծառայության մատուցման պետական գնման NՀՀՔԿ-ԳՀԽԾՁԲ-21/16 և  2021 թվականի հոկտեմբերի 25-ին «Էմ Ջի Դիզայն» սահմանափակ պատասխանատվությամբ ընկերության հետ կնքված կառուցման աշխատանքների նկատմամբ  հեղինակային հսկողության ծառայության մատուցման  պետական գնման NՀՀՔԿ-ՄԱԾՁԲ-21/11Հ պայմանագրերով նախատեսված ծառայությունների ծավալն ավելացնել պայմանագրի գնի մինչև 16,2 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:»:
2. 2022 թվականի ապրիլի 28-ին «ԱՐՍԵՎ» սահմանափակ պատասխանատվությամբ ընկերության հետ կնքված ՀՀ Կոտայքի մարզի Եղվարդի (Նաիրի) բժշկական կենտրոնի կառուցման աշխատանքների կատարման պետական գնման NՀՀՔԿ-ԲՄԱՇՁԲ-21/11 պայմանագրով նախատեսված աշխատանքների կատարման ժամկետը սահմանել 2026 թվականի հունիսի 30-ը՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջը:   
3.  2022 թվականի հունիսի 8-ին «Տ-Քնսթրաքշն» փակ բաժնետիրական ընկերության հետ կնքված ՀՀ Լոռու մարզի Տաշիր բժշկական կենտրոնի կառուցման աշխատանքների կատարման պետական գնման NՀՀՔԿ-ԲՄԱՇՁԲ-21/12 պայմանագրով նախատեսված աշխատանքների կատարման ժամկետը սահմանել 2026 թվականի մայիսի 30-ը՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4-րդ ենթակետի պահանջը:»:
	






ԸՆԴՈՒՆՎԵԼ Է ՄԱՍՆԱԿԻ:
Կատարվել է համապատասխան փոփոխությունները:

       Միաժամանակ հայտնում եմ, որ Վեդու ԲԿ-ի մասով նախատեսվում է փոփոխել պատվիրատուին` սահմանելով ՀՀ առողջապահության նախարարությանը` քաղաքաշինության կոմիտեի փոխարեն: 
        Թալինի մասով շրջանառվում է առանձին կառավարության որոշման նախագիծ, որում համապատասխան փոփոխությունները հաշվի կառնվեն:

	 5. ՀՀ արդարադատության նախարարություն
	09.09.2025թ
/27.2/40328-2025

	       «Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
      Նախագծով, ի թիվս այլնի, նախատեսվում է ՀՀ քաղաքաշինության կոմիտեի նախագահին թույլատրել երկարաձգել որոշ կնքված պետական գնման պայմանագրերով նախատեսված աշխատանքների կատարման ժամկետները:
Հաշվի առնելով այն հանգամանքը, որ Նախագծին կից ներկայացված չեն նախագծում նշված պայմանագրերը, ինչպես նաև Նախագծին կից ներկայացված հիմնավորումից պարզ չի դառնում, թե արդյոք ՀՀ Կոտայքի մարզի Եղվարդի «Նաիրիի բժշկական կենտրոն» ՓԲԸ-ի կառուցման աշխատանքների կատարման 2022 թվականի ապրիլի 28-ին «ԱՐՍԵՎ» սահմանափակ պատասխանատվությամբ ընկերության հետ կնքված պետական գնման NՀՀՔԿ-ԲՄԱՇՁԲ-21/11, ՀՀ Լոռու մարզի «Տաշիր բժշկական կենտրոն» ՓԲԸ-ի կառուցման աշխատանքների կատարման 2022 թվականի հունիսի 8-ին «Տ-Քնսթրաքշն» փակ բաժնետիրական ընկերության հետ կնքված պետական գնման NՀՀՔԿ-ԲՄԱՇՁԲ-21/12 և «ՀՀ Արարատի մարզի «Մասիսի բժշկական կենտրոն» ՓԲԸ-ի կառուցման աշխատանքների կատարման 2021 թվականի ապրիլի 3-ին «Արարատշին ՍՊԸ» փակ բաժնետիրական ընկերության հետ կնքված պետական գնման NՀՀՔԿ-ԲՄԱՇՁԲ-20/15 պայմանագրերի գործողության ժամկետներն ներկայումս ավարտված են, թե ոչ, ուստի այս առումով անհրաժեշտ է նկատի ունենալ, որ եթե պայմանագրերի գործողության ժամկետներն ավարտվել են, ապա, ըստ էության, պայմանագրերի գործողությունները դադարել են, որի պարագայում հնարավոր չէ երկարացնել դրանց գործողության ժամկետները։ Ուստի, գտնում ենք, որ Նախագիծն ունի լրացուցիչ հիմնավորման կարիք, վերը բարձրացված խնդրի համատեքստում։

	









  ՉԻ ԸՆԴՈՒՆՎԵԼ:
ՀՀ քաղաքաշինության կոմիտեի պատվիրատվությամբ իրականացվող առողջապահական օբյեկտների շինարարական կապալի պայմանագրային ժամկետների երկարաձգումը պայմանավորված է հետևյալ հանգամանքներով՝
	ՀՀ Կոտայքի մարզի Եղվարդի «Նաիրիի բժշկական կենտրոն» ՓԲԸ-ի կառուցման ընթացքում ի հայտ են եկել նախագծանախահաշվային փաստաթղթերի ծավալաթերթում չնախատեսված աշխատանքներ, որոնց իրականացման համար պահանջվել են նախագծային փոփոխություններ։ Նախագծային ընկերության կողմից կատարվել են նախագծանախահաշվային փաստաթղթերի լրամշակում՝ համաձայն որի ավելացել են կատարվելիք շինարարական աշխատանքների ծավալները։
	ՀՀ Լոռու մարզի «Տաշիրի բժշկական կենտրոն» ՓԲԸ-ի կառուցման ընթացքում 2024 թվականի մայիսին ՀՀ Լոռու մարզում տեղի ունեցած ջրհեղեղի հետևանքով դանդաղել են կառուցման աշխատանքները։ Միևնույն ժամանակ փոխվել է գրունտային ջրերի մակարդակը։ Ինչի հետևանքով ողողվում է հիվանդանոցային մասնաշենքի նկուղը։ Նախագծային ընկերության կողմից ներկայացվել է նկուղի հատվածի ջրերի ներթափանցումից պաշտպանելու միջոցառումների առաջարկ։ Այս պահին փոփոխված նախագծանախահաշվային փաստաթղթերի լրամշակումը ընթացքում է։
	ՀՀ Արարատի մարզի «Մասիսի բժշկական կենտրոն» ՓԲԸ-ի կառուցման ընթացքում անհրաժեշտություն էր առաջացել վերանայել օդափոխության և սառնամատակարարման համակարգերի նախագիծը։ ՀՀառողջապահության նախարարության կողմից տրամադրած առաջարկությամբ երկրորդ անգամ իրականացվեց նախագծանախահաշվի փաստաթղթերի փոփոխություն։ Նշված փոփոխությունների պատճառով շինարարական ընկերությունը ի վիճակի չի եղել աշխատանքներն իրականացնել գրաֆիկով սահմանված ժամկետում։

	 1. ՀՀ ֆինանսների նախարարություն
	01.10.2025թ.
(Ներկայացվել է աշխատանքային կարգով)


	   Ուսումնասիրելով մշտապես գործող ֆինանսատնտեսական նախարարական կոմիտեի 26/09/2025թ. նիստի օրակարգի լրացուցիչ` 14-րդ կետով ներկայացված ՀՀ կառավարության որոշման նախագիծը՝ հայտնում ենք հետևյալը.
 
     1. Առաջարկում ենք որպես ավելորդ դրույթ հանել նախագծի 2-րդ կետի «բ» և «գ» պարբերությունները, ինչպես նաև «դ» պարբերության մեջ նշված՝ «Արարատշին» ՍՊԸ-ի հետ 23/04/2021թ. կնքված N ՀՀՔԿ-ԲՄԱՇՁԲ-20/15 պայմանագրով սահմանված աշխատանքների կատարման ժամկետի երկարաձգմանը վերաբերող մասը, նկատի ունենալով, որ եթե աշխատանքների կատարման ժամկետի երկարաձգումը հետևանք՝
         - չէ կապալառուի գործողությունների կամ անգործության, ապա պատվիրատուն ինքնուրույն պետք է սահմանի աշխատանքների կատարման նոր ժամկետները՝ հաշվի առնելով նախագծի ընդունումը հիմնավորող փաստաթղթում բերված փաստարկները.
          -  է կապալառուի գործողությունների կամ անգործության, ապա հիմք ընդունելով պայմանագրի 3.2.1 կետը, համաձայն որի կապալառուի կողմից պայմանագրի սահմանված ժամկետի խախտման դեպքում պատվիրատուն պետք է սահմանի աշխատանքների կատարման նոր ժամկետը՝ կապալառուի նկատմամբ կիրառելով պայմանագորվ նախատեսված պատասխանատվության միջոցներ:     
 
          - է աշխատանքների ծավալների ավելացման, ապա պատվիրատուն համաձայնագիր կնքելու միջոցով՝  ինքնուրույն կարող է սահմանել աշխատանքների կատարման նոր ժամկետ:    
 
     2. Առաջարկում ենք որպես ավելորդ դրույթ հանել նախագծի 2-րդ կետի «դ» պարբերության   մեջ նշված՝ «Էմ Ջի Դիզայն» ՍՊԸ-ի հետ 25/10/2021թ. կնքված թիվ ՀՀ ՔԿ-ՄԱԾՁԲ-21/11Հ պայմանագրով նախատեսված հեղինակային հսկողության ծառայությունների ծավալի ավելացման համար թույլտվություն ստանալուն վերաբերող մասը, նկատի ունենալով, որ ՀՀ կառավարության 04/05/2017թ. N 526-Ն որոշմամբ հաստատված կարգի 56-րդ կետի 2-րդ ենթակետով նախատեսված սահմանափակումը չի վերաբերում այն գնումներին, որոնք ներառված են նշված կարգի 23-րդ կետի 4-րդ ենթակետով հաստատված ցանկում:
 
     3. Նախագծի հավելված 6-ում ՀՀ քաղաքաշինության կոմիտեին վերաբերող մասում՝      
 
           -  «վերակառուցման աշխատանքներ» գնման առարկայի ԳՄԱ կոդը լրացված չէ,
 
           -  նախատեսվում է 71351540/44 ԳՄԱ կոդով տողից նվազեցնել 1,911.0 հազար դրամ, այնինչ հիշյալ տողն ամբողջությամբ ծանրաբեռնված է կնքված պայմանագրով:
 




     4․ Տեխնիկական առումով անհրաժեշտ է Նախագծի հավելվածներից հանել «ինն ամիս» սյունակը և վերաբաշխումն իրականացնել տարեկան կտրվածքով, քանի որ ինն ամիսն արդեն ավարտվել է և նման տեսքով Նախագծի ընդունման դեպքում հնարավոր չի լինի այն մուտքագրել LSFinance համակարգ:
 
      5․ Տեղեկացնում ենք նաև, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։

	





ՉԻ ԸՆԴՈՒՆՎԵԼ:
Պայմանագրերով սահմանված աշխատանքների կատարման ժամկետները փոխկապակցված են նախորդ մնացորդային ծավալների կատարման ժամկետների հետ և տեխնոլոգիական հաջորդականության պահպանմամբ պայմանավորված հստակ տարանջատելը կապված է  բարդությունների հետ: Հաշվի առնելով ՀՀ կառավարության 04/05/2017թ.N 526-Ն որոշմամբ հաստատված կարգի 56-րդ կետի 4-րդ ենթակետով սահմանված երկարաձգման 30 օրյա սահմանափակումը, նախագծով առաջարկվում է մնացորդային ամբողջ աշխատանքների նկատմամբ սահմանել ողջամիտ՝ 30/03/2026 թվականի ժամկետ: 
Միաժամանկա հարկ է նշել. որ անկախ կապալառուի գործողության կամ անգործության հանգամանքի ՀՀ կառավարության 04/05/2017թ.N 526-Ն որոշմամբ հաստատված կարգի 56-րդ կետի 4-րդ ենթակետով սահմանված երկարաձգման սահմանափակումը կիրառելի է միայն մեկ անգամ՝ 30 օրացուցային օրով: 





ԸՆԴՈՒՆՎԵԼ Է: 
Հանվել է նախագծից:









  




 Կատարված է:


Միաժամանակ տեղեկացնում ենք, որ որոշման նախագծով ներկայացված նվազեցումները կատարված են, բացառությամբ Արթիկի բժշկական կենտրոնի կառուցման  տեխնիկական հսկողության   (CPV-71351540/44) ծառայության մասով, քանի որ տողը  ծանրաբեռնված է պայմանագրային պարտավորությամբ: ՀՀ կառավարության որոշումն ընդունելուց հետո նվազեցումը կկատարվի: 



ԸՆԴՈՒՆՎԵԼ Է:
Կատարվել է համապատասխան փոփոխությունները:




ԸՆԴՈՒՆՎԵԼ Է:
Կատարվել է համապատասխան փոփոխությունները:



Առողջապահության նախարարություն
